
Nandikeshvarakashika or Nandikeshakashika

நந்தி³கேஶ்வரகாஶிகா அத²வா நந்தி³கேஶகாஶிகா

॥ஶ்ரீ ஶிவாய நம:॥
நந்தி³கேஶ்வரகாஶிகா அத²வா நந்தி³கேஶகாஶிகா
(நந்தி³கேஶ்வரப்ரமத²ப்ரணீதா)
ந்ரு’த்தாவஸாநே நடராஜராஜோ நநாத³ ட⁴க்காம் நவபஞ்சவாரம் ।
உத்³த⁴ர்துகாமஸ்ஸநகாதி³ஸித்³தா⁴நேதத்³விமர்ஶே ஶிவஸூத்ரஜாலம் ॥ 1॥
அத்ர ஸர்வத்ர ஸூத்ரேஷு ஹ்யந்த்யம் வர்ணம் சதுர்த³ஶம் ।
தா⁴த்வர்த²ம் ஸமுபாதி³ஷ்டம் பாணிந்யாதீ³ஷ்டஸித்³த⁴யே ॥ 2॥

॥ அ இ உ ண் ॥ 1॥
அகாரோ ப்³ரஹ்மரூப:ஸ்யாந்நிர்கு³ண:ஸர்வவஸ்துஷு ।
சித்கலாம் இம் ஸமாஶ்ரித்ய ஜக³த்³ரூப உண் ஈஶ்வர:॥ 3॥
அகார:ஸர்வவர்ணாக்³ரய: ப்ரகாஶ: பரமேஶ்வர: ।
ஆத்³யமந்த்யேந ஸம்யோகா³த் அஹமித்யேவ ஜாயதே ॥ 4॥
ஸர்வம் பராத்மகம் பூர்வம் ஜ்ஞப்திமாத்ரமித³ம் ஜக³த் ।
ஜ்ஞப்தேர்ப³பூ⁴வ பஶ்யந்தீ மத்⁴யமா வாக் தத:ஸ்ம்ரு’தா ॥ 5॥
வக்த்ரே விஶுத்³த⁴சக்ராக்²யே வைக²ரீ ஸா மதா தத: ।
ஸ்ரு’ஷ்ட்யாவிர்பா⁴வமாத்ராத்மா மத்⁴யமாவத் ஸமாயுதம் ॥ 6॥
அகாரம் ஸந்நிதீ⁴க்ரு’த்ய ஜக³தாம் காரணத்வத: ।
இகார:ஸர்வவர்ணாநாம் ஶக்தித்வாத் காரணம் மதம் ॥ 7॥
ஜக³த்ஸ்ரஷ்டுமபூ⁴த்³வாஞ்சா² (ப்ரபோ⁴ரிச்சா²) யதா³ஹ்யாஸீத்ததா³ऽப⁴வத் ।
காமபீ³ஜமிதி ப்ராஹுர்முநயோ வேத³பாரகா:³॥ 8॥
அகாரோ ஜ்ஞப்திமாத்ரம் ஸ்யாத் இகாரஶ்சித்கலா மதா ।
உகாரோ விஷ்ணுரித்யாஹுர்வ்யாபகத்வாந்மஹேஶ்வர:॥ 9॥

நந்தி³கேஶ்வரகாஶிகா அத²வா நந்தி³கேஶகாஶிகா

॥ ரு’லு’ க் ॥ 2॥
ரு’லு’க் ஸர்வேஶ்வரோ மாயாம் மநோவ்ரு’த்திமத³ர்ஶயத் ।
தாமேவ வ்ரு’த்திமாஶ்ரித்ய ஜக³த்³ரூபமஜீஜநத் ॥ 10॥
வ்ரு’த்திவ்ரு’த்திமதோரத்ர பே⁴த³லேஶோ ந வித்³யதே ।
சந்த்³ரசந்த்³ரிகயோர்யத்³வத் ததா² வாக³ர்த²யோரபி ॥ 11॥
ஸ்வேச்ச²யா ஸ்வஸ்ய சிச்ச²க்த்யா விஶ்வமுந்மீலயத்யஸௌ ।
வர்ணாநாம் மத்⁴யமக்லீப³ம்ரு’லு’வர்ணத்³வயம் விது:³॥ 12॥

॥ ஏ ஓ ங் ॥ 3॥
ஏஓங் மாயேஶ்வராத்மைக்யவிஜ்ஞாநம் ஸர்வவஸ்துஷு ।
ஸாக்ஷித்வாத்ஸர்வபூ⁴தாநாம் ஸ ஏக இதி நிஶ்சிதம் ॥ 13॥

॥ ஐஔ ச் ॥ 4॥
ஐஔச் ப்³ரஹ்மஸ்வரூபஸ்ஸந் ஜக³த்ஸ்வாந்தர்க³தம் தத: ।
இச்ச²யா விஸ்தரம்(விஸ்த்ரு’தம்) கர்த்துமாவிராஸீந்மஹாமுநி:(க்ரு’பாநிதி: ⁴)॥ 14॥

॥ஹ ய வ ர ட் ॥ 5॥
பூ⁴தபஞ்சகமேதஸ்மாத் ஹயவரட் மஹேஶ்வராத் ।
வ்யோமவாய்வம்பு³வஹ்ந்யாக்²யபூ⁴தாந்யாஸீத்ஸ ஏவ ஹி ॥ 15॥
ஹகாராத் வ்யோமஸம்ஜ்ஞஶ்ச யகாராத் வாயுருச்யதே ।
ரகாராத் வஹ்நிஸ்தோயம் து வகாராத் இதி ஶைவராட் ॥ 16॥

॥ ல ண் ॥ 6॥
ஆதா⁴ரபூ⁴தம் பூ⁴தாநாமந்நாதீ³நாம் ச காரணம் ।
அந்நாத்³ரேதஸ்ததோ ஜீவ: காரணத்வாத் லண் ஈரிதம் ॥ 17॥

நந்தி³கேஶ்வரகாஶிகா அத²வா நந்தி³கேஶகாஶிகா

॥ ஞ ம ங ண ந ம் ॥ 7॥
ஶப்³த³ஸ்பர்ஶௌ ரூபரஸக³ந்தா⁴ஶ்ச ஞமஙணநம் ।
வ்யோமாதீ³நாம் கு³ணாஹ்யேதே ஜாநீயாத்ஸர்வவஸ்துஷு ॥ 18॥

॥ ஜ² ப⁴ ஞ் ॥ 8॥
வாக்பாணீ ச ஜ²ப⁴ஞ் ஆஸீத்³விராட்³ரூபம் சிதா³த்மந: ।
ஸர்வஜந்துஷு விஜ்ஞேயம் ஸ்தா²வராதௌ³ ந வித்³யதே ॥ 19॥

॥ க⁴ ட⁴ த⁴ ஷ் ॥ 9॥
க⁴ட⁴த⁴ஷ் ஸர்வபூ⁴தாநாம் பாத³பாயூ உபஸ்த²க: ।
கர்மேந்த்³ரியக³ணாஹ்யேதே ஜாதா ஹி பரமார்த²த:॥ 20॥

॥ ஜ ப³ க³ ட³ த³ ஶ் ॥ 10॥
ஶ்ரோத்ரத்வங்நயநக்⁴ராணஜிஹ்வாதீ³ந்த்³ரியபஞ்சகம் ।
ஸர்வேஷாமபி ஜந்தூநாமீரிதம் ஜப³க³ட³த³ஶ் ॥ 21॥

॥ க² ப² ச² ட² த² ச ட த வ் ॥ 11॥
ப்ராணாதி³பஞ்சகம் சைவ மநோ பு³த்³தி⁴ரஹங்க்ரு’தி: ।
ப³பூ⁴வ காரணத்வேந க²ப²ச²ட²த²சடதவ் ॥ 22॥
வர்க³த்³விதீயவர்ணோத்தா:² ப்ராணாத்³யா: பஞ்சவாயவ: ।
மத்⁴யவர்க³த்ரயாஜ்ஜாதா அந்த:கரணவ்ரு’த்தய:॥ 23॥

॥ க ப ய் ॥ 12॥
ப்ரக்ரு’திம் புருஷஞ்சைவ ஸர்வேஷாமேவ ஸம்மதம் ।
ஸம்பூ⁴தமிதி விஜ்ஞேயம் கபய் ஸ்யாதி³தி நிஶ்சிதம் ॥ 24॥

॥ ஶ ஷ ஸ ர் ॥ 13॥
ஸத்த்வம் ரஜஸ்தம இதி கு³ணாநாம் த்ரிதயம் புரா ।

நந்தி³கேஶ்வரகாஶிகா அத²வா நந்தி³கேஶகாஶிகா

ஸமாஶ்ரித்ய மஹாதே³வ: ஶஷஸர் க்ரீட³தி ப்ரபு: ⁴ ॥ 25॥
ஶகாரத் ரஜஸோத்³பூ⁴தி:ஷகாரத் தமஸோத்³ப⁴வ: ।
ஸகாராத் ஸத்த்வஸம்பூ⁴திரிதி த்ரிகு³ணஸம்ப⁴வ:॥ 26॥

॥ஹ ல் ॥ 14॥
தத்த்வாதீத: பரம் ஸாக்ஷீ ஸர்வாநுக்³ரஹவிக்³ரஹ: ।
அஹமாத்மா பரோ ஹல் ஸ்யாதி³தி ஶம்பு⁴ஸ்திரோத³தே⁴ ॥ 27॥
॥ இதி நந்தி³கேஶ்வரக்ரு’தா காஶிகா ஸம்பூர்ணா ॥
॥ இதி ஶிவம் ॥

Notes:

NandikeśvaraKāśikā நந்தி³கேஶ்வரகாஶிகா; ascribed to Nandi நந்தி³, is a cosmogonical

interpretation of the MāheśvaraSutrāṇi / ŚivaSūtrāṇi மாஹேஶ்வரஸூத்ராணி /

ஶிவஸூத்ராணி that comprise of 14 cryptic verses composed of the Sound Sequences that

emanated from the Ḍamaru ட³மரு of Śiva Naṭarāja ஶிவ நடராஜ, revealed as Saṃskṛta

phonemesஸம்ஸ்க்ரு’த வர்ண to Ṛṣi Pāṇiniரு’ஷி பாணிநி forming the basis of his work

on Saṃskṛta grammar known as Aṣṭādhyāyīஅஷ்டாத்⁴யாயீ.
॥ மாஹேஶ்வரஸூத்ராணி ॥
1.அ இ உ ண் ।
2. ரு’லு’ க் ।
3. ஏ ஓ ங் ।
4. ஐஔ ச் ।
5.ஹ ய வ ர ட் ।
6.ல ண் ।
7.ஞ ம ங ண ந ம் ।
8. ஜ² ப⁴ ஞ் ।
9. க⁴ ட⁴ த⁴ ஷ் ।
10. ஜ ப³ க³ ட³ த³ ஶ் ।
11. க² ப² ச² ட² த² ச ட த வ் ।
12. க ப ய் ।
13. ஶ ஷ ஸ ர் ।

14.ஹ ல் ।
MāheśvaraSutrāṇi

1. a i u ṇ

2. ṛ ḷ k

3. e o ṅ

4. ai au c

5. ha ya va ra ṭ

6. la ṇ

7. ña ma ṅa ṇa na m

8. jha bha ñ

9. gha ḍha dha ṣ

10. ja ba ga ḍa da ś

11. kha pha cha ṭha tha ca ṭa ta v

12. ka pa y

13. śa ṣa sa r

14. ha l

